Монгол Улсын Их Хурлын 2003 оны 06 дугаар сарын 05-ны өдөр  /Пүрэв гариг/-ийн Хүндэтгэлийн чуулганы ажиллагаа 10 цаг 35 минутанд эхлэв.
Хүндэтгэлийн чуулганы ажиллагаанд ирвэл зохих 76 гишүүнээс  66 гишүүн ирж,  86.8 хувийн  ирцтэй байв.


Чөлөөтэй: дотоодод:Д.Алтай, Б.Баатарзориг, М.Далайхүү, Ө.Энхтүвшин
гадаадад:  Ё.Баярсайхан, Т.Ганди, Л.Гүндалай, Д.Туяа, Б.Эрдэнэбат

Өвчтэй: Д.Сугар


10.25 цагт УИХ-ын гишүүд, хэвлэлийн төлөөлөгчид суудлаа эзэлсэн байлаа.

10.31 цагт Монгол Улсын Ерөнхийлөгч Н.Багабанди, Монгол Улсын Их Хурлын дарга С.Төмөр-Очир, Монгол Улсын Ерөнхий сайд Н.Энхбаяр нар БНХАУ-ын дарга Ху Жинтаогийн хамт хуралдааны танхимд орж ирэхэд УИХ-ын гишүүд болон танхимд байсан хүмүүс  босч алга ташин мэндчилж хүлээн авав.

Нэгдсэн хуралдааны танхимын гол дунд байрлах ширээг авч тэнд нь хивс дэвсэн Ерөнхий сайдын ширээний баруун талд БНХАУ-ын дарга Ху Жинтао-г суухад зориулж тусгайлан сандал байрлуулан, зүүн хойд хаалганы өмнө талд хэлмэрч нарт зориулан жижиг индэр, микрофон байрлуулсан байлаа.

Танхимын зүүн болон баруун хойд талын хананд байрлах самбарт  цэнхэр фонон дээр дараахь үгсийг тодоор бичсэн байлаа:

БҮГД НАЙРАМДАХ ХЯТАД АРД УЛСЫН
ДАРГА ЭРХЭМСЭГ НОЁН ХУ ЖИНТАО

ТА ТАВТАЙ МОРИЛНО УУ

УИХ-ЫН ХYНДЭТГЭЛИЙН ЧУУЛГАН

2003.06.05
 WELCOME YOUR EXCELLENCY

 MR. HU JINTAO, PRESIDENT OF THE

PEOPLE`S REPUBLIC OF CHINA 

SOLEMN SESSION OF THE STATE GREAT 

KHURAL OF MONGOLIA

5 JUNE 2003

Хүндэтгэлийн чуулганы ажиллагаанд танхимын зүүн урд талд БНХАУ-ын дарга Ху Жинтао-г дагалдан яваа албаны хүмүүс, баруун урд талд Нийгмийн хамгаалал хөдөлмөрийн сайд Ш.Батбаяр, Хүнс, хөдөө аж ахуйн сайд Д.Насанжаргал, Гадаад хэргийн сайд Л.Эрдэнэчулуун, дэд сайд С.Батболд, Yйлдвэр, худалдааны дэд сайд О.Эрдэнэ, Ерөнхийлөгчийн Тамгын газрын дарга Б.Батхишиг, УИХ-ын Тамгын газрын ерөнхий нарийн бичгийн дарга Н.Лувсанжав, Гадаад харилцааны хэлтсийн дарга М.Чойдорж, танхимын дээд давхарт Улаанбаатар хот дахь Дипломат төлөөлөгчдийн газрын тэргүүн, зүүн хэсэгт хэвлэлийн төлөөлөгч нар суудлаа эзэлсэн байв.

УИХ-ын дарга С.Төмөр-Очир БНХАУ-ын дарга Ху Жинтао-г тусгайлан зассан суудалд урьж суулгав.

УИХ-ын дарга С.Төмөр-Очир Хүндэтгэлийн чуулганы ажиллагааг нээж үг хэлж, Чуулганы ажиллагаа нээснийг мэдэгдэхэд Монгол Улс, БНХАУ-ын Төрийн дуулал эгшиглэж танхимд байсан хүмүүс босч хүндэтгэл үзүүлэв.

УИХ-ын дарга С.Төмөр-Очир хүндэт зочныг танилцуулж  түүнийг Монгол Улсын Их Хуралд хандан үг хэлэхийг урив. 

БНХАУ-ын дарга Ху Жинтао танхимын голд байрлуулсан индэрт очиж «Харилцан итгэсэн, сайн хөршийн түншлэлийн харилцааг гар барилцан хамтран байгуулъя» сэдвээр үг хэлэв.

БНХАУ-ын дарга Ху Жинтао-г суудалдаа эргэн суухад УИХ-ын дарга С.Төмөр-Очир хүндэт зочинд  талархлаа илэрхийлж Хүндэтгэлийн чуулган хаасныг мэдэгдэв.

Монгол Улсын Ерөнхийлөгч Н.Багабанди, УИХ-ын дарга С.Төмөр-Очир, Монгол Улсын Ерөнхий сайд Н.Энхбаяр нар хүндэт зочныг хуралдааны танхимын үүдэнд гарган үдэж өгөв.

Хүндэтгэлийн чуулганы ажиллагаа 11.00 цагт өндөрлөв.

ТЭМДЭГЛЭЛТЭЙ ТАНИЛЦСАН:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА



Н.ЛУВСАНЖАВ

ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА





Ч.АЛТАНЦЭЦЭГ

УИХ-ЫН 2003 ОНЫ 6 ДУГААР САРЫН 5-НЫ /ПҮРЭВ ГАРИГ/

ӨДРИЙН ХYНДЭТГЭЛИЙН ЧУУЛГАНЫ ХУРАЛДААНЫ

 ДЭЛГЭРЭНГҮЙ ТЭМДЭГЛЭЛ
Хүндэтгэлийн чуулган 10.35 цагт эхлэв.

С.Төмөр-Очир: - УИХ-ын гишүүдийн энэ өдрийн амгаланг айлтгая. БНХАУ-ын дарга Ху Жинтао УИХ-ын нэгдсэн хуралдаанд үг хэлэх Хүндэтгэлийн чуулганы ажиллагаа нээснийг мэдэгдье.

Монгол улс, БНХАУ-ын сүлд дуулал эгшиглэв.

С.Төмөр-Очир: - Эрхэм хүндэт Ерөнхийлөгч өө, эрхэм хүндэт Ерөнхий сайд аа, УИХ-ын эрхэм гишүүд ээ, 

Монгол Улсын Ерөнхийлөгчийн урилгаар БНХАУ-ын дарга эрхэмсэг ноён Ху Жинтао манай оронд энэ өдрүүдэд төрийн айлчлал хийж байна. 

Манай хоёр орны найрсаг харилцаа, тал бүрийн хамтын ажиллагаа сүүлийн үед өргөжин хөгжиж байгаад манай ард түмний сэтгэл нэн ханамжтай байдаг юм.

БНХАУ-ын сайн харилцаа, тэгш эрх, харилцан ашигтай хамтын ажиллагааг хөгжүүлэх нь манай улсын гадаад бодлогын тэргүүлэх чиглэлийн нэг юм.

Энэхүү зорилтыг хэрэгжүүлэхэд БНХАУ-ын дарга таны айлчлал шинэ чухал алхам болно гэж үзэж онцгой ач холбогдол өгч байгааг тэмдэглэн хэлэхийг хүсч байна.

Эрхэмсэг ноён Ху Жинтао таныг  манай УИХ-ын хүндэтгэлийн чуулганы хуралдаанд үг хэлэхийг эрхэм гишүүд та нөхдийнхөө нэрийн өмнөөс хүсье.

БНХАУ-ын дарга эрхэмсэг ноён Ху Жинтао таныг индэрт урьж байна.

Ху Жинтао: - Монгол Улсын Их Хурлын дарга ноён С.Төмөр-Очир,

Эрхэмсэг гишүүд, Хатагтай, ноёд оо,

Монгол Улсын Их Хуралд ирж, эрхэм гишүүд та бүхэнтэй нүүр учран уулзах завшаан тохиолдсондоо маш их баяртай байна. Монгол Улсад анх удаа айлчилж байгаа энэ завшааныг ашиглан, миний бие хятадын ард түмний элэгсэг дотны мэндчилгээ, сайн сайхан ерөөлийг энд байлцаж байгаа та бүхэнд болон та нараар уламжлан Монголын ард түмэнд өргөн дэвшүүлэхийг зөвшөөрнө үү. Мөн энэ завшааныг ашиглаж эдийн засаг, гадаад харилцаагаа идэвхтэй хөгжүүлэн өргөжүүлэхэд амжилт олсон Монгол Улсын Засгийн газар, Монголын ард түмэнд чин сэтгэлээсээ баяр хүргэж байна!

Хятад, Монголын ард тvмний хооронд өнө удаан тvvхтэй гvн зузаан найрамдалтай билээ. Дипломат харилцаа тогтоосноос хойшхи хагас зуу гаруй жилийн турш хоёр улсын харилцаа их амжилттай хөгжиж ирлээ. Ялангуяа ХХ зууны 90-ээд оноос хойш бvх салбар дахь хамтын ажиллагаа маш их vр дvнтэй болсон байна. 1994 онд шинэчлэн байгуулсан БНХАУ, Монгол Улсын найрсаг харилцаа, хамтын ажиллагааны тухай гэрээ нь хоёр улсын харилцааг эрvvл саруулаар хөгжvvлэхэд улс төр болон эрх зvйн vндэс тавьсан билээ. 1998, 1999 онуудад Ерөнхийлөгч Н.Багабанди болон Зян Зэминь дарга нар харилцан айлчлал амжилттай хийсэн нь хоёр улсын харилцааны хөгжлийн чиг хандлагыг тодорхойлсон юм.

            Өчигдөр Ерөнхийлөгч Н.Багабанди бид хоёр найрсаг элэгсэг дотнын байдалд хэлэлцээ хийж, шинэ нөхцөл байдлыг харгалзаж, хоёр улс, хоёр ард тvмний язгуур эрх ашгийн vvднээс Хятад, Монголын харилцан итгэсэн, сайн хөршийн тvншлэлийн харилцааг байгуулж хөгжvvлэхээр тохиролцов.


           -Бид улс төрийн талаар харилцан итгэх, бие биеийнхээ тусгаар тогтнол, бvрэн эрхт байдал болон нутаг дэвсгэрийн бvрэн бvтэн байдал, өөр өөрийн сонгосон хөгжлийн зам, тогтоосон дотоод, гадаад бодлогыг хvндэтгэх, хоёр улсын харилцаанд гарах аливаа асуудлыг харилцан зөвлөлдөж, хамтран ажиллах vзэл санааны дагуу шийдвэрлэнэ.


           -Бид эдийн засгийн талаар харилцан ашигтай хамтын ажиллагааг хөгжvvлэх, мөн тvvнчлэн шинжлэх ухаан, соёл, боловсролын салбарт хамтын ажиллагаа, хvн солилцоог идэвхтэй өргөжvvлэх, хамтран хөгжин цэцэглэх зорилтод хvрнэ.


           -Бид аюулгvй байдлын талаар хамтын ажиллагааг бэхжvvлэх, Хятад, Монголын хилийн шугамыг цаашид ч энхтайван, найрамдал, хамтын ажиллагааны хэлхээ холбоо болгон байгуулах, тvvнчлэн олон улс болон бvс нутгийн хэрэгт зохицуулалт, хамтын ажиллагааг тасралтгvй бэхжvvлэн, бvс нутгийн энх тайван, тогтвортой байдлыг хамтран сахин хамгаална.


          Худалдаа, эдийн засгийн хамтын ажиллагааг хөгжvvлэх нь БНХАУ-аас Монгол Улстай харилцах бодлогын чухал бvрэлдэхvvн хэсэг мөн. БНХАУ худалдаа, шууд хөрөнгө оруулалтын хувьд Монгол Улсын хамгийн том тvнш болсон байна. Хятадын Засгийн газраас оруулсан 200 сая юаний зээлээр Хятад, Монголын хамтарсан Төмөртэйн овооны цайрын орд газрыг ашиглах ажил амжилттай явагдаж, мал аж ахуй, тариалангийн аж ахуй, уул уурхай, хувцас зэрэг салбарт ч сайн хамтран ажиллаж байна. Хятадын тал Монголын талтай өөр өөрийнхөө давуу талыг дайчилж, худалдаа, эдийн засгийн хамтын ажиллагааны тvвшнийг тасралтгvй дээшлvvлэхэд хамтран хvчин чармайлт гаргахын төлөө байна. Хятад улс цаашид ч Монгол Улсад чадлынхаа хэрээр тусламж vзvvлэх бөгөөд энэ удаад худалдаа, эдийн засгийн хамтын ажиллагааг дэмжихэд зориулан Монголын талд 50 сая юаний буцалтгvй тусламж олгохыг шийдэв. Хоёр улсын хил орчмын худалдааны орчныг сайжруулахын vvднээс бид Эрээн-Замын-Yvд боомт хоорондын засмал замыг барихад тусламж vзvvлнэ. Монгол Улстай хийх худалдааг өргөжvvлж, адил нөхцөлд юуны өмнө Монголын бараа бvтээгдэхvvнийг импортлохыг урамшуулна. Мөн Хятадын том, хvчтэй компаниудыг Монголд хөрөнгө оруулалт хийхийг урамшуулна.

          Бид ашигт малтмалыг ашиглах, дэд бvтцийг хөгжvvлэхийг хоёр улсын цаашдын хамтын ажиллагааны чухал салбар болгохын төлөө байна. Дээр дурдсан салбарт хоёр талын тохиролцсон том төслийг дэмжих зорилгоор Хятадын талаас Монголын талд 300 сая ам.долларын хөнгөлөлттэй зээл өгөхөөр шийдсэн юм. Бид ӨМӨЗО-ыг хоёр улсын худалдаа эдийн засгийн хамтын ажиллагаанд гvvрийн vvрэг гvйцэтгэхийг дэмжинэ. Хятад, Монгол хоёр улс өөр өөрийн эдийн засгийн бvтээн байгуулалтад хvчин зvтгэж, хоёулаа элбэг баялагтай, хоёр улсын ард тvмэн худалдаа, эдийн засгийн хамтын ажиллагааг бэхжvvлэх чин хvсэл эрмэлзэлтэй байдаг. Иймээс хоёр талын хамтын хvчин чармайлтаар Хятад, Монголын харилцан ашигтай эдийн засгийн хамтын ажиллагаа улам их vр дvнтэй болно гэдэгт итгэл төгс байна.


         БНХАУ Монгол Улсаас өөрийн байдал болон улс орныхоо язгуур эрх ашгийн vvднээс боловсруулан баримталж байгаа гадаад бодлогыг ойлгон хvндэтгэж, Монгол Улсын БНХАУ-тай найрсгаар харилцах бодлогыг өндрөөр vнэлэн сайшааж, Монгол Улсын тунхагласан нутаг дэвсгэртээ гадаадын цэрэг, цөмийн зэвсэг, vй олноор хөнөөх зэвсгийг байрлуулахгvй байх бодлогыг дэмжиж, Монгол Улсын дэлхийн бvх орнуудтай найрамдал, хамтын ажиллагааг тэгш эрхтэйгээр хөгжvvлэх явдлыг дэмжинэ.


          Морины сайныг унан байж мэднэ, хvний сайныг ханилан байж танина гэдэг Хятадын зvйр vгэнд өгvvлсэнчлэн Хятад, Монголын бvх талыг хамарсан харилцааг хөгжvvлэх нь манай хоёр ард тvмний нийтийн эрх ашигт нийцэх төдийгvй, мөн Ази тивийн энхтайван, тогтвортой байдал, хөгжил цэцэглэлтэд чухал ач холбогдолтой юм. Олон улсын байдалд ямар өөрчлөлт гарсан ч гэсэн хоёр тал хоёр улсын харилцааны хөгжлийн чиглэлийг баттай барьж баймааж нь Хятад, Монгол хоёр vvрдийн сайн хөрш, сайн тvнш болох нь дамжиггvй юм.

         Хатагтай, ноёд оо!


        Өөрчлөлт, нээлттэй бодлого явуулснаас хойш 20 гаруй жилийн туршид Хятадын эдийн засаг хурдацтай, эрvvл саруулаар vргэлжлэн хөгжиж, улсын нэгдмэл чадавхи мэдэгдэхvйц дээшилж, ард тvмний аж амьдрал тасралтгvй сайжирч байна. Бид социалист зах зээлийн эдийн засгийн системийг эхний ээлжинд байгуулж, дэлхий нийтэд чиглэсэн нээлттэй эдийн засгийг бvрдvvлсэн байна. Өнгөрсөн оны арваннэгдvгээр сард хуралдсан Хятадын коммунист намын XVI их хурал Хятадын шинэ зууны шинэ шатны хөгжлийн аугаа их зорилгыг тогтоосон. Тухайлбал, энэ зууны эхний 20 жилд нэг тэрбум хэдэн зуун сая хvн амд ач тус өгөх улам өндөр тvвшинтэй чинээлэг нийгмийг бvх талаар байгуулах, эдийн засгийг улам хөгжvvлэх, ардчиллыг улам төгөлдөржvvлэх, шинжлэх ухаан, соёлыг улам цэцэглvvлэх, нийгмийг улам эв зохицолтой болгох, ард тvмний амьдралыг улам элбэгжvvлэх болно. Хэдийгээр энэ зорилгыг хэрэгжvvлэхэд хvнд хvчин чармайлт гаргахыг шаарддаг хэдий ч эдийн засгийн бvтээн байгуулалтыг цаг ямагт гол цөм болгон атгаж, Хятадын өөрийн орны байдалд нийцсэн хөгжлийн замаар гуйвшгvй замнаж, өөрчлөлт, хөгжилт, тогтвортой байдал гурвын харилцааг зөв оновчтой зохицуулж байж бид зорилгодоо лав хvрэх нь дамжиггvй гэдэгт итгэл төгс байна.


        Одоо Хятадын бvх ард тvмэн эв санаа нэгдэн, Амьсгалын цочмог халтай хамшинж өвчнөөс сэргийлж, анагаах хvнд тэмцэл хийж байна. Амьсгалын цочмог халтай хамшинж гэдэг нь шинэ гарсан халдварт өвчин учир эхний vед хvмvvс тvvнийг сайн мэдэхгvй байлаа. Энэ өвчнийг анх гарахад тvvнийг оношлох, эмчлэх, урьдчилан сэргийлэх туршлага бидэнд дутуу, дээр нь Хятад хvн ам ихтэй, маш их хөдөлгөөнтэй учир урьдчилан сэргийлэх, эмчлэх ажилд маш их бэрхшээл учруулж байв. Харин Хятадын Засгийн газар гэнэтийн өвчний гамшгийн өмнө ард тvмний эрvvл энх, амь насны аюулгvй байдлыг дээгvvрт цаг ямагт байлгаж, тvvнчлэн дэлхийн улс орнуудын ард тvмний эрvvл мэнд, амь насны аюулгvй байдлын өмнө өндөр хариуцлага хvлээж, шийдэмгий арга хэмжээ авч, өвчнийг урьдчилан сэргийлэх, тvvнтэй хийх тэмцлийг эрчимжvvлснээр мэдэгдэхvйц vр дvнд хvрлээ. Бид энэ өвчнийг эцэст нь арилгах итгэлтэй, чадвартай байна. Хятадын зvгээс гаргасан хvч чармайлтыг Монгол Улсыг багтаасан дэлхийн олон улс орон дэмжиж байна. Бид хөрш зэргэлдээ орнуудын зvгээс Хятадад гарч байгаа энэ өвчний байдалд анхаарал тавьдагийг ойлгож, энэ өвчнийг дэлгэрэхээс эрс шийдвэртэй сэргийлэн хяналтандаа авах зорилгоор бvх улс оронтой хамтын ажиллагааг бэхжvvлэх болно.


         Хатагтай, ноёд оо!

         Хятадын хөгжил Азийн хөгжилтэй нягт уялдаатай, Хятадын ард тvмний хувь заяа Азийн ард тvмнvvдийн хувь заяатай нягт холбоотой байдаг. БНХАУ хөгжиж байх нь Ази тивийн хувьд аюул занал биш харин аз завшаан мөн. БНХАУ бие даасан хараат бус, энхтайванч гадаад бодлого болон хөрш зэргэлдээ орнуудтай харилцах сайн хөршийн найрсаг харилцааны агуулга бvхий гадаад бодлогыг тууштай баримталж, Ази тивийн бvх орнуудтай ойлголцох, итгэлцэх, хамтран ажиллах найрсаг харилцааг байгуулан хөгжvvлнэ. 


          Хөршvvдтэйгээ найрсгаар харилцаж, хөршvvдийгээ тvнш болгох чиг бодлогыг шинээр бvрэлдсэн ХКН-ын Төв Хорооны удирдлага ямагт хувиршгvй баримталж, хөрш зэргэлдээ орнуудтай тэгш эрхтэйгээр харилцаж, эв найртай зэрэгцэн оршиж, хатуу хvтvvг хамтдаа туулж, гар барилцан урагшилна.


          Бид хөрш зэргэлдээ бvх орнуудтай өндөр дээд хэмжээний харилцаа солилцоо, улс төрийн яриа хэлэлцээг бэхжvvлж, харилцан ойлголцлыг гvнзгийрvvлэхэд хvчин зvтгэж, бvс нутгийн эв найртай, итгэлцэлтэй, уялдаатай улс төрийн орчныг идэвхтэй бий болгох болно. Бид харилцан итгэлцлэлтэй, харилцан ашигтай, эрх тэгш, хамтын ажиллагаатай шинэ аюулгvй байдлын vзэл саналыг бий болгоход тус дөхөм vзvvлж, зөрчил, зөрчилдөөн, мөргөлдөөнийг яриа хэлэлцээгээр зохицуулахыг баримталж, бvс нутгийн энхтайван, тогтвортой, зохицолтой аюулгvй байдлын орчныг байгуулах болно. Бид тус бvс нутгийн орнуудтай эдийн засгийн хамтын ажиллагааг гvнзгийрvvлж, бvс нутаг, дэд бvс нутгийн төрөл хэлбэрийн хамтын ажиллагааны механизмыг хөгжvvлэхэд тус дөхөм vзvvлж, бvс нутгийн харилцан ашигтай, хамтран хөгжих эдийн засгийн орчныг байгуулах болно.


         БНХАУ аливаа улс том жижиг, ядуу баян, хvчирхэг буурай гэхгvйгээр цөмөөрөө олон улсын нийгмийн тэгш эрхт гишvvн мөн гэдгийн төлөө байдаг. Олон улсын асуудлыг улс бvрээр тэгш эрхтэйгээр зөвлөлдөн шийдэж, улс хоорондын маргааныг энхийн хэлэлцээрээр шийдэх хэрэгтэй. БНХАУ Монгол Улсыг багтаасан Ази тивийн бvх улс оронтой хамт энэ зорилгыг хэрэгжvvлж, олон улсын улс төр, эдийн засгийн шударга зvй ёсны шинэ дэг журмыг байгуулахад тvлхэц vзvvлж, сайн сайхан ирээдvйг хамтран байгуулахад бэлэн байна. 


         Анхаарал тавьсанд баярлалаа! /танхимд суугсад алга ташив/.
С.Төмөр-Очир: - Манай ард түмэнд болон УИХ-д хандаж Монгол Хятадын найрсаг харилцаа, хамтын ажиллагааны талаар сайхан үг хэлсэн БНХАУ-ын дарга танд УИХ-ын нийт гишүүдийн өмнөөс талархлаа илэрхийлье.

Монгол Хятадын харилцаа, хамтын ажиллагааг сайн хөршийн харилцан итгэлцлийн түншлэлийн түвшинд гаргаж хөгжүүлэхээр зүтгэж байгаа зорилтыг Монгол Улсын Их Хурал бүрэн дүүрэн дэмжиж байна.

Танд эрүүл энх, аз жаргал, ажлын амжилт  хүсэн ерөөж,  манай оронд тавтай саатан морилохыг хүсье.

Өнөөдрийн хүндэтгэлийн чуулганы ажиллагаа өндөрлөснийг мэдэгдье.

Хүндэтгэлийн чуулганы хуралдаан 11 цагт  өндөрлөв.

Соронзон хальснаас буулгаж хянасан:

Хуралдааны нарийн

бичгийн дарга






Ч.АЛТАНЦЭЦЭГ

